
У.Х. ШӘЛЕКЕНОВТІҢ ӨМІРІ МЕН ҒЫЛЫМИ-ПЕДАГОГИКАЛЫҚ ҚЫЗМЕТІ ЖАЙЛЫ ЕСТЕЛІКТЕР

Төлеубаев Ә.Т.

т.ғ.д., әл-Фараби атындағы ҚазҰУ профессоры

ҒАЛЫМ, ҰСТАЗ, ҚАЙРАТКЕР, АБЫЗ (ПРОФЕССОР ШӘЛЕКЕНОВТІҢ 95 ЖАСҚА ТОЛУ МЕРЕЙ ТОЙЫНА

БАЙЛАНЫСТЫ ОЙЛАР)

Адамдар мына жарық дүниеге түрлі мақсат арқалап келетін сияқты. Уахаң: «Кең дүние кеудеңді аш мен келемін, Алынбаған ақым бар сенде менің.

Бұйрат құмдар бұйығып шөлдегенім, Бура бұлттар бусанып терлегенім», – деп атақты Мұқағали айтқандай өмірден өз үлесін алуға

ерте талпынып, ұзаққа шауып келе жатқан азамат-ғалым.

Шындығында тоқсан жас осал өмір емес-ау. Оған жүзден біреу-ақ жетер.Тоқсанға біреу жер таянып жетеді, біреу екі аяғын зорға алып жетеді, біреу алжуға жақын жетеді, біреу ел-жұртының, туыс-туғанының, бала-шағасының алдында үлкен абыройымен жетеді, енді біреу абырой дегенді, ар-намысты, үлкен азаматтықты білмей өтеді. Уахан бүгінгі кемел жасына абыроймен келген адам, осы жаста үлкен бақытқа жеткен адам. Уахаңның 90 жастық юбилейін өткізіп отырған едік. Ол кісі екеуміз президиумда. Адамдар құттықтаулар айтып жатыр. Сонда Уахаң менің құлағыма сыбырлаңқырап: «Әй Әбдеш, осы менің шын жасым 90 емес, одан артықтау болуы керек. Әкем менің туу туралы куәлігімді Қарабайлыдан 2-3 жылдан кейін ғана алған екен» дегені әлі есімде.

Менің Уахаңа сыралғы болып жүргенде бірінші түйгенім, ол кісі үшін бірінші бақыт – қазақ болып туғаны. Бір әңгімесінде осы ойын түрік халқының көсемі Кемал Ататүріктің сөзімен айтқан еді (естеріңізге сала кетейін: Түрік болып туғаным қандай бақыт).

Тарих – Ұлығылым.Осытұста Маркстың: «барлықғылымдартарихғылымына келіпсаяды»,

– деген сөзі данышпандық сөз. Уахаң бұл сөзді жиі айтып жүреді. Бұл сөзді мен былай түсінем. Қандайдағылымсаласынакелгенжасізденушісолғылымсаласындаөзінедейіннежасалды соның мазмұнымен, мәнімен яғни тарихымен танысады. Біз кейінгі кезде классикалық ғылым-білімдердің басты саласының бірі тарих ғылымының мәнін, бүкіл қоғамдық дамудағы алатын орнын өз деңгейінде ұстай алмай отырған сияқтымыз. Бүгін тарих ғылымына өткенді ғана тізіп баяндайтын, жадағай факті ғылымы деген түсінік қалыптасып келеді.

ХХ ғасырдың 60-жылдарынан бері ғылымда, әсіресе, Совет ғылымында ғылым салаларының дифференцияциясы, тар саланы мамандануы басталды. Бұл жалпы ғылым салаларындағы жеке бағыттардыңдамуынаүлкенықпалынтигізді.Ғылымдыұйымдастырудағыосыбағыттыңкемшілігі де болмай қалған жоқ. Көпшілік ғалымдар өзінің тар шеңберлі жекелеген мәселесін құып кетті, өз тар аясынан шыға алмай қалды. Ал өмірдің шындығын зерттейтін ғылым, меніңше, сан себепсалдарлары бір-бірімен шым-шытырық байланысқан өмірдің өзі сияқты өзара тығыз байланыста дамуы қажет еді. Кейінгі кезде тарих ғылымында осындай байланыстарды анықтау, синтездік, аналитикалық қорытындылар жасау жетіспей қалды. Әйтпесе, бүгінгі біздің тарих ғылымы кешегі Бартольдтарды, Толстовтарды, Әлекеңдерді неге тудырмай қалды. Әрине тарихтың жекелеген салаларында, тақырыптарында ғылымға үлкен үлес қосқан азаматтар құдайға шүкір баршылық. С.П. Толстовтар, Ә.Х.Марғұландар үлкен тарихи проблемаларды шешуге археологияның, этнографияның, философияның, фольклордың, тілдің, жағрафияның, т.б. ғылым салаларының жетістіктерін мүмкіндігінше кең пайдалана отырып, терең де кең тарихи тұжырымдар, пайымдар жасай алған.

Кейінгі кезде саясаттану, мәдениеттану, халықаралық қатынастар, т.б. атаулы мөлтек, классикалық ғылымдарға жатпайтын ғылым-білім салалары пайда болды. Бұл ғылымдардың қайқайсысын алып қарасаңыз да ішкі мазмұны тарих. Сондықтан, менің ойымша осы ғылым-білім салаларының арасындағы байланысты, координацияны күшейту керек сияқты. Сонымен қатар, менің ойымша, философияның өзі тарих, тарихтың өзі философия.

Сонымен, С.П. Толстовтар мен Әлкеңдерге қайта оралайық. Қайталап айтамын, ол кісілердің ерекше жеткен жетістіктерінің құпиясы – тарихқа қатысы бар түрлі ғылымдардың жетістіктерін терең білуінде. Уахаңа байланысты әңгімеде бұл мәселені мен босқа көтеріп отырғаным жоқ. Мен айтар едім, Уахаң осы тарих ғылымындағы алыптардың тәрбиесін көрген, ғылымдағы үлгісін

көрген ғалым және солардың жолын жалғастырушы. Сондықтан Уаханның еңбектерінде, ғылыми жолында тарих ғылымының екі біте қайнасқан саласы – этнография мен археология ұдайы жымдасып келеді. Мен ойлаймын, Уахаң тарих ғылымына өзіндік қомақты үлес қосқан болса, ал бұл жөнінде біздің шүбәміз жоқ, осы жетістіктерге жеткізген үлкен негіз – Уахаң еңбектерінің біразы осы ғылымдар жетістігінің синтезінен құрылғандығында.

Уахаңның келесі бір бақыты және ұлағаты оның туған елмен етене бірлігінде. 30 жылдан астам этнографиялық экспедицияларда болып, ел аралап, талай дала академиктерінің көнекөз әңгімелерін, тарихи әпсаналарын тыңдап,жинап, көңілге тоқуы. Сондықтан Уахаңда біркең қазақи мінез бар, қазақи өткір қалжың бар, қазақи жады бар.

Уахаңның отыз жылдай өмірі археологиялық экспедицияда өтті. Уахаң археологияның әліппесін атақты Орта Азияны зерттеуші ғұлама ғалым археолог-этнограф С.П. Толстовтың Хорезмде жүргізген комплексті археологиялық-этнографиялық экспедициясында бастады. Проф. ШалекеновкемелдіғалымкезіндеғұламаӘлкейМарғұландыкездестірді.ӘлекеңменБетпақдаланы басып өтті, Әлекеңнің ақыл-кеңесімен бүгінде Уақан Қарахан мемлекетінің астанасы деп дәлелдеп жүрген Шу, Ақсу өзендерінің бойындағы Ақтөбе-Баласағұн қаласын ашып зерттеді. Осы жерде Мұқағалидың «Басыма менің бақ қондың» деген өлеңінің:

Іздедім рас іздедім, Елімнің кезіп түздерін. Көрдің бе соқпақ даладан Сол менің сандал іздерім...

Ақыры, мына Бақ қондың Баянсыз емес нақ қондың, – деген шумақтары түседі.

Маған бұл өлең мына Уахаң жөнінде жазылғандай көрінеді. Уақаңның соңынан еріп, қатар келе жатқаныма тура аттай қырық жыл болыпты. Осы уақытта ол кісінің ағалық қамқорлығын да, ақылын да, жақсы үлгісін де, ара-арасында қатты сынын да, шапалағын да көрдік. Өмір болған соң бәрі де болады екен.

Менің ішімде Уақаң туралы екі ұдай пікір жүреді. Бұл кісі сөз жоқ ғылымға жан-тәнімен берілген адам. Өз деңгейінде өнімді жұмыс істеген адам. Оған дәлел ол кісінің бүгінгі этнография, археология, мәдени-этникалық-саяси тарих салаларындағы еңбектері. Уахаң мен үшін, тынбай, жүйелі түрде еңбек істеген адам ғалым болады деген қағиданың куәсі.

Уахаңның ғылыми еңбектерін сапасы, ішкі терең мазмұны жағынанекі топқа бөлуге болатын сияқты. Бірінші топты ол кісінің өткен ғасырдың сонау 50-жылдарынан бастап бүгінге дейін жалғасып келе жатқан, академиялық сипаттағы, академиялық деңгейдегі этнографиялық және археологиялық еңбектері. Бұған Уақаңның жүздеген мақалалары мен қоса 1966 жылы шыққан «Әмударияның төменгі ағысындағы қазақтар» атты монографиясы мен 70-жылдардан бастап Ақтөбе-Баласағұн туралы жазған мақалалары мен монографиялық зерттеулерін жатқызуға болады. Бұл еңбектер шындығында профессордың ұзақ жылдарғы талмай, жүйелі атқарған еңбектерінің жемісі. Уақаңның еңбектерінің бір тобы, әсіресе, кейінгі жылдары жарияланған «Түріктердің отырықшы өркениеті» (2003), «Қазақ өркениеті» (2009), «Орталық Азиядағы арийлер өркениеті»

	(2011) және Шыңғысхан туралы жазған соңғы кітабы
	ол кісінің мол ғылыми мұраларының,

	тәжірибесінің негізінде жазылғанымен, көпшілікке
	арналған ғылыми-танымдық сипаттағы



еңбектер. Бұл еңбектерде Уахаң Қазақстан тарихындағы кейбір көкейкесті мәселелерді анықтап, проблема қоя білген. Бұл еңбектердің даусыз тұсы да жоқ емес. Мысалға мен Уахаңның соңғы кездегі еңбектерінің барлығының өзегінен өтіп жатқан «Қазақта көшпелілік болған жоқ, қазақ мәдениеті көшпелі мәдениет емес» деген басты тезисіне аса қосылыңқырамаймын. Бір кезде еуропалық, орыс тарихшыларының әсерімен «қазақ тек көшпелі болған» деген пікірде болсақ, енді сол ұстанымға соққы беру үшін көшпеліліктен мүлде бас тартуға болмас. Меніңше дәстүрлі қазақ қоғамы өзінің мекендеген аймағының табиғи-жағрапиялық жағдайына қарай малшы-көшпелі немесе отырықшы-егінші де болды. Мынау Еуразияның ұлан ғайыр апайтөсін алып жатқан қазақ сақарасы, жиделі-байсыны, биік таулы жайлауы көп жағдайда қазақ жұртының малы бар егіні бар кешенді шаруашылықпен(комплексное хозяйство) айналысқанын көрсетеді (бұны Уахаңныңөзі де кейде мойындайды). Дегенмен де, жалпылама және толықтай алып қарағанда қазақтың шаруашылық-мәдени типінде көшпелі, жартылай көшпелі мал шаруашылығы басым екенін біз мойындауымыз керек сияқты.

Қазақ жерінде,бері дегенде сонаусақтарданбастауалған көшпелі мал шаруашылығы негізгі шаруашылық түрі болған. Осы көшпелі және жартылай көшпелі мал шаруашылығы қазақтық көшпелі мәдени-шаруашылық типін тудырған. Өзі біздің тұрмыс мәдениетімізді (киіз үй, жихаз,

ыдыс-аяқ, т.т.), рухани мәдениетімізді (әдет-ғұрыптар, мақал-мәтелдер, фольклор, ән-күйлер, т.т.), шаруашылыққа байланысты мәдени нысандарымызды (малшылық құрал-саймандар, малшылық тәжірибе, малшы-көшпелі үрдістен туындаған мың-сан дәстүрлі мәдени құндылықтар, т.т.) – осының бәрі біздің ұлттық мәдениетіміздің негізінде, өзегінде малшылық өмір-салты, тұрмысы, көшпелі, жартылай көшпелі мәдени ұстын жатқандығын жоққа шығаруға болмас. Осыған байланысты тағы бір айта кететін жайт: көшпелілікті кейбір еуропоцентрист зерттеушілер сипаттағандай әншейін жазы-қысы тоқтамай басы ауған жаққа немесе мал бастаған жаққа қалай болса солай маңа беретін бәдеуй тіршілік деп түсінуге болмайды. Көшпелі, жартылай көшпелі мал шаруашылығы басқа да шаруашылық-мәдени типтер сияқты, кемінде 5 мың жылдық тарихы бар, адамзат тарихында ерекше, өзіне ғана тән, жарқыраған, биік сапалы төл мәдениетті туындатқан. Бүкіл Еуразия апайтөсіндегі ерекше ұстындағы көшпелі және жартылай көшпелі мәденитетті сан ғасырлар бойы қалыптастырып бүгінде дейін алып келген – ол дейқазақтар (сақ, ғұн, түркілер) мен бүгінгі қазақтар дер едім.

Екінші бір таласты мәселе көне арийлер мәселесі. Бұрында, кеше, бүгін үнді-иранист тарихшылар, тілші ғалымдар Орта Азия аумағын ежелден, кемінде қола заманынан бастап тілі мен мәдениеті жағынан үндіеуропалықтар мекендеген деп есептейді. Осы үнді-еуропалық тіл семьясының алғашқы өкілдері – арийлер, үнді-арийлер болды дейді. Осы бағыттағы, осы ниеттегі бұрын-соңғы ғалымдардың пікірі бойынша түріктер, түрік тілі, түрік мәдениеті Алтай мен Әмудария арасына ары болса, б.з.д. ІІ-І ғасырларда, бері болса, христиан жыл санауының басында ғана келдіге саяды. Оғанға дейін бұл аумақта үнді-арийлік, үнді-ирандық, жалпы айтқанда, үндіеуропалық мәдени-тілдік бірлестіктер жасаған, билік құрған. Меніңше, бұл өте жаңсақ пікір, тарихи шындыққа мүлде келмейді. Жалпы еуропоцентристік осы көзқарасқа алғаш ашық қарсы шыққан ғалым – ол Олжас Сүлейменов. Ол өзінің сонау 70-жылдардың ортасында шыққан «АзиЯ» кітабында шумер-қазақ ұқсастықтары (параллелдері) арқылы, кейіннен «Жазу тілі» (Язык письма, 1998 ж.) деген еңбегінде түрік тілі Еуразия кеңістігінде басқа да көне тілдер (үндіеуропа, синотибет, семит-хамит) сияқты өте әріде пайда болып, осы тілдермен ертеден етене араласып дамығандығын дәлелдеуге тырысқан және сол мақсатына белгілі бір дәрежеде жеткен.

Менің пікірімше, Орталық Азия жерін, әсіресе, бүгінгі қазақ жерінің аумағын сонау қола дәуірінен бастап мекендеген тайпалар арийлер емес, прототүркілер. Сонау қола заманында Әмударияның сол жақ бетін арьяндар (арийлер – Ә.Т.), оң жақ бетің турлар (көне түріктер – Ә.Т.) мекендеген. Сол заманнан-ақ Әмудің сол жағындағы аймақ Ариян (кейініректе Иран), ал оң жағындағы үлкен аумақ Тұран, яғни Түркі елі деп аталған. Біздің кейінгі кездегі зерттеулеріміз сақтардың мәдениетінің ішкі өзегі, этникалық тектестігі, мазмұны түркілік екендігін дәлелдеп келеді.Еуропоцентристғалымдарбіразуақытқадейінғұндардыңтүркітілдесекендігінмойындамай келді. Меніңше, сақ-скифтердің тілінің де, мәдениетінің де үнді-арийлік емес, түркілік екендігін ғылымның мойындататын уақыты алыс емес. Шіліктіден табылған алтын адам – мүлде де арийлердің ескерткіші емес, ол ерте сақ жәдігері.

Уахаңның ғылыми өміріндегі тындырған ең бір үлкен ісі – ол Шу өзені бойындағы ортағасырлық Ақтөбе деп аталатын қаланы Қарахан мемлекетінің астанасы Баласағұнмен шендестіруі.Бұлреттеғалым40жылданастамқаладанаршыпалғанартефактілерменқатарМахмұт Қашқаридың еңбегінде аттары аталған Әулитау, Бақыртау, Жон-Арық топонимдері осы АқтөбеБаласағұнның маңайында екенін басшылыққа алып алғашқы болжамдарын жасаған. Қазір бұл ғылымигипотезатағыдакөптегендәйектерменбекитүстіжәнеғылымиортадамойындалабастады.

Жалпы менің түсінігімде отбасы берекесіз адам өмірде үлкен жетістіктерге жете алмайды. Жетсе де арып-шаршап, өмірдің ызғарынан тоңып-тозып жетеді. Адам өмірінде азғана дәулет іздесе, сол бала-шағасы үшін іздейді. Соны аш-жалаңаш қылмасам, қатарынан кем қалдырмасам дейді. Бір күні Мұқағалидың ұлы Айбар «Әкем мұғалім бақыт туралы өз түсініктерін қорыта келіп былай деген екен: «Ал менің ең бақытты күндерім, балам саған бақыт іздеп жүргенім.» Уахаң балаларын Мәдіс апай екеуі өте жақсы тәрбиелеген, Уақаңның балаларына бақыт іздеп жүрген еңбегінің ақталғанын біз бүгін көріп отырмыз. Иншалла, тіліміз тимес.

Ұстаздың бақыты – шәкірттерінің жемісін көруі. Уахаң бұл бақытқа да ие болған жан. Уахаңның шәкірттерінің қатарынан кешегі ғылым докторы Сейтқали Мадуановты, бүгінгі ғылым докторлары Мадияр Елеуовты, Жәкен Таймағанбетовті, Серік Әжіғалиевті, Гүлнар Меңдіқұлованы, Ахмет Тоқтабаевты, Сағындық Жауынбаевты, Бибизия Қалшабаеваны атауға болады. Мен де этнограф-археолог ретінде Уахаңнан көп тәлім-тәрбие, үлгі алдым.

Уахаң қашанда көңілі түскен адамға қамқорлығын, кең пейілін аямайтын жан. Уахаңның үйіндегі Мәдіс апайымыз өте бір заңғар мінезді адам ғой. Бұрында әркез үйіне балаларымызбен

қосып шақыратын. Менің Әсел деген қызым тіпті кішкене кезінен домбыра тартты. Кішкене баланың домбыра ойнағанын ол кісілер қызық көретін. Сол үшін жақсы көріп, Мәдіс апай Әселді менің қызым деуші еді. Мен 2016 жылы көп жыл отасқан Жазирадан айрылғанда Уақаң маған көп тоқтау айтып, ақылын берді. Бірді Уахаң мен Мәдіс апай мені «көңіл шайға» шақырды. Апырай сіздерден мен көңіл шай дәметпеймін ғой, әуре болмасаңыздаршы дегеніме қарамай үйінде жікжапар болып қонақ қылды, көңілімді аулады. Ондай ағалық ниетке қалай разы болмассың!

Уахаңмен былтырғы жылдар кездескенде: «Қазір әне бір жылдардағыдай емес, күніне түске дейін бір-екі сағат ғана жұмыс істей аламын. Бұрынырақта түске дейін екі-үш сағат, түстен кейін бір-екі сағат талмай жұмыс істеуші едім» дегені бар. Мен сонда Уахаңның бүкіл саналы ғұмырын ғылымға арнаған адам екеніне тағы да көзім жете түсті.

Профессор У.Х.Шалекенов өзініңболмысымен де,өмірлік үлкен тәжірибесімен де бізге үлгі. Аталарымыз бір ауылда бір ұлағатты ақсақал болмаса, ол елдің берекесі болмайды дейді екен. Бүгінде Уахаң – біздің кафедраның, факультеттің, қала берді бүкіл университеттің ұлағатты қариясы. Ағамызға әлі де Алла маңдайына жазған әдемі ғұмырын тілейік!

Шалекенов М.У.

д.и.н., профессор КазНУ имени ал-Фараби

МОЙ ОТЕЦ-УЧЕНЫЙ, НАСТАВНИК

Одним из самых ярких воспоминаний с детства в моей памяти запетчатлено раннее утро лета то ли 1967, то ли 1968 года. Во дворе нашего дома, расположенного на улице Куйбышева, 116 в г. Нукус, яувидел огромныйгрузовик, кузовкоторого был накрыттентом.Привиде машины,радости небылопредела.Какивсемальчишки в возрасте 7-8лет,любившиесидетьзабаранкойавтомобиля,

ятоже уселся на водительское место.

Внашем доме часто гостили археологи и этнографы из Москвы Возглавляли эту экспедицию

Сергей Павлович Толстое и научный руководитель отца Татьяна Александровна Жданко. Через полча¬са все члены экспедиции вышли из дома, и папа назначил меня «заведующим складом» археологической экспедиции. Татьяна Александровна дала мне огромную тетрадь, Сергей Павлович по¬дарил мне, как сейчас помню, большую коробку цветных карандашей, на ней большимибуквамибылонаписано «Цветныекарандаши,фабрикаСаккоиВанцетти».Развнеделю, а это, как правило было воскресенье, к нам на склад приезжал водитель экспедиции, который получал из моих рук требуемое. Весь товар, который мной отпускался, аккуратно за¬писывался в тетрадь.

Мой первый поход в археологическую экспедицию состоялся в том же году. Это было средневековое городище Топрак-кала. На раскопках городища мне разрешили забрать с собой че¬репки керамики. По приезду домой, я с гордостью показывал их всем своим друзьям-соседям.

Когда вышла в свет папина монография «Казахи низовьев Амударьи: к истории взаимоотношений народов Каракалпакии в XVIII-XIX вв.», я понес ее в школу. Первым, кому была показана книга, был Сабит Табынбаев. Он выхватил ее из моих рук. Высоко подняв над головой, Сабит с гордостью за своего друга кричал: «Смотрите, Мурин папа - писатель». Нам тогда было невдомек, что существует еще и научная литература.

После окончания школы, начитавшись детективных романов, я приметил для себя специальность юриста. Отец, тогда уже профессор, посоветовал мне выбрать специальность с потенциалом роста как в карьерном, так личном плане. Подумав, я решил посвятить себя професии историка.

В сентябре 1976 г. поступил на исторический факультет КазГУ им. С.М. Кирова. В на¬чале второго года обучения папа был назначен деканом факультета. Совсем юному мне думалось, если отецдекан,томожнорасслабиться.Нопосле первойсессииябыллишенстипендии,таккак несдал экзамен по латинскому языку. К моему удивлению, декан вызвал меня в свой кабинет и обратился к преподавателю латинского языка: «Татьяна Николаевна, не смотрите на то, что он Шалекенов, он подготовит латынь через два дня. Ставьте то, что заслужит». После ухода Татьяны Николаевны Николаевой мне было сказано, что поблажек мне не будет. При¬шлось учить латинский. Благодаря такому воспитанию, больше ни разу я не просил о помощи в учебе.

В 1984 г. я поступил в аспирантуру при кафедре истории Казахской ССР КазПИ им. Абая. Заведовал этой кафедрой тогда молодой, только год назад защитивший докторскую диссертацию

Жанузак Касымбаевич Касымбаев. Моим научным руководителем был заместитель директора Института истории Узбекской ССР, профессор Хамид Зияевич Зияев. Он предложил мне тему диссертации «Социально-экономическая и культурная жизнь Южного Казахстана во второй половине XIX - начале XX вв.».

Благодаря научной школе, педагогическому наставничеству моего отца Уахита Хамзиновича Шалекенова, в октябре 1987 г. мной была защищена кандидатская диссертация в городе Фрун¬зе (ныне Бишкек). Вера отца всегда вдохновляла меня на новые начинания. Так, в 1993 г. поступил в Институт истории им. Ч. Валиханова АН РК в докторантуру. Моим научным консультантом был академик М.К.Козыбаев. В 1996 г. защитил диссертацию на тему «Взаимоотношение народов Приаралья в ХVIIIXIX вв.».

В тот период в городе Алматы не было вакансий для молодого доктора наук. Поступило предложение о работе в г. Туркестан, на которое я согласился с неохотой. Проработав в Туркестане три года, просто не мыслю себя без этого города и людей, которые за это время стали такими родными.

До 2000 г. я не слышал лекций своего отца. Будучи студентом не приходилось посещать его лекции. Студентом и аспирантом участвовал в археолого-этнологических экспедициях в Шуйском и Меркенском районах Жамбылской области, Западно-Казахстанской этнологической, а также Оренбургскойэкспедициях.Этобылонезабываемоевремя.В2000 г. вернувшись в Алматы, работая на историческом факультете КазНПУ им. Абая, мной была организована встреча с профессором Шалекеновым-старшим для студентов исторического факультета. Тогда я в первый раз при¬сутствовал на лекции Уахита Хамзиновича. Эта была аргументи-рованная как археологическими, так и литературными и архивными данными великолепная лекция.

Перейдя на работу в Национальный центр повышения квалификации работников образования, вмае 2013 г.мнойпроводились курсыдля учителей истории. Специально для них был приглашен Уахит Хамзинович на шестичасовую лекцию по теме «Достижения археологической науки эпохи палеолита, бронзы и железа». Аудитория очень внимательно слушала его все 6 часов, после окончания лекции посыпались вопросы и начались бурные обсуждения.

УУахита Хамзиновича огромная научная школа. Его ученики работаюткак вКазахстане, так

ив ближнем зарубежье. Среди них видные профессора истории.

Ягорд тем, что могу назвать себя не только сыном, но и учеником своего отца.

Қалшабаева Б.К.

т.ғ.д., әл-Фараби атындағы ҚазҰУ профессоры

ҚАЗАҚ ҒЫЛЫМЫНЫҢ ЖАНАШЫРЫ, ҰЛАҒАТТЫ ҰСТАЗ У.Х. ШӘЛЕКЕНОВ

Бүгінде 95-жасқа келіп отырған ұлағатты ұстаз, белгілі ғалым Уахит Хамзаұлының өмір жолынаүңілсек,оныңазаматтық,қоғамдықөміржолыныңқайқыры,кезеңіболмасынөнегегетолы, үлгі тұтарлық. Халық арасында елге еңбегі сіңген, белгілі тұлғаларға қатысты айтылатын нақыл сөздер көп. Оларды еске алсақ, «Жақсы ісімен мың жасайды», «біртуар азамат», т.б. Сөйлеген сөзі менжасағанісіүйлесіп,«ел»дегендеетжүрегіелжіреп,кейінгілергеүлгі-өнегесінкөрсететінжақсы мен жайсаң жан-жағына үнемі шуағын шашып жүретін жол көрсетер зиялы топ ағаларымызды мақтан етеміз. Солардың бірі бүгінде 95-жасқа келіп отырған ағамыз Уахит Хамзаұлы Шалекенов! Уахит аға ұстаздығымен де, ғалымдығымен де халыққа қалтқысыз қызмет қылып, ыстық ықыласқа бөленген жандардың бірі. Оның бойынан өз ісінде әділ¬дік, шынайылық, тазалық, адалдық секілді қасиеттерді бойтұмар етіп, әлеует пен әлеуметті ойлаған тұлғаның қасиетін көреміз.

Уахит Хамзаұлының жастық шағы да оңай өткен жоқ. Отан үшін от кешіп, қасық қаны қалғанша арпалысып, болашақ ұрпақтың бейбітшілігі мен ынтымағы жолында жанын аямай, ерліктің шежіресіне айналған ата-апаларымыздың ерлігі бүгінгі ұрпақ үшін аңыз сияқты. Соның бірібелгіліғалым,археолог-этнографУ.Х.Шалекеновұстазымыздаотпеноқтыңортасындаболып, «Отан» деген Ұлы шаңырақты қорғауға 17 жасында аттануының өзі ерлік пен өрлікті бойына дарытқан патриоттық қасиетінің арқасы. Ол «Курск-Орлов доғасындағы» шайқасқа қатынасып, Старый Оскол, Новый Оскол, Дергачи, Харьков қалаларын неміс басқыншыларынан азат етуге қатысып, «Қызыл жұлдыз», «Отан соғысының І-ІІ дәрежелі» ордендерімен, он беске жуық медальдармен марапатталған. Бүгінде 90 жасқа толатын ұстазымыздың ортамызда жүруінің өзі бізге сол халықтың басына түскен қиын-қыстау күндерден бір елес береді. Ол шәкірттерінің

ортасында жүріп сол сұрапыл соғыстың зардабын, қанды шайқастарда ерліктің ерен үлгісін көрсеткен ата-бабаларымыздың ерлігінен сыр шертіп отырады.

У.Х. Шалекенов екі ғасыр тоғысында білім мен ғылымды өркендетуде жемісті еңбек еткен ұстаз-ғалым.1950 жылдарыол КСРОҒылымдарАкадемиясыныңН.Н.МиклухоМаклайатындағы Этнографияинститутында ғылымныңтабалдырығынаттағанол,С.П.Толстов,Т.А.Жданко сынды ғалымдардан білім мен тәжірибе жинақтады.1972 жылы Т.А. Жданконың редакциялық жетекшілігінде жарық көрген«Атлас»жинағы бойынша «ХозяйствоҚаракалпакиивХІХ – нач.ХХ в»жинағындағыеңбектіңбасымбөлігінеқаламтартқанғалымэтнограф У.Х.Шәлекеновболды. Ол осы кезеңдерде Өзбекстан Академиясының қарақалпақ филиалында қызмет еткенімен, Қарақалпақстан халқының үштен бірін құрайтын қазақтардың да этнографиясы, тарихы, мәдениеті туралы деректерді жинап, «Казахи низовьев Амударьи: к истории взаимоотношений народов Каракалпакии в XVIII-XIX вв.»атты еңбегін жариялады. Бұл да оның сыртта жүрсе де өз халқының тарихын, мәдениетін зерттеуге қосқан үлесі еді.

Ал, 1969 ж. елге оралған соң, ол бар жігерін, білімін, күш-қайратын шәкірт тәрбиелеумен қатар Қазақстанның археология және этнология ғылымдары саласына арнады. Сол кезеңнен бері қазіргі әл-Фарабиатындағы ҚазҰУТарихфакультетінде декан,кафедра меңгерушісі болса, бүгінде кафедра профессоры, «Құрметті кафедра меңгерушісі» лауазымымен әлі күнге дейін ақыл-кеңесін беруде.

Ұстаз, ғалым болу - адам бойындағы ұлы қасиеттердің бірі десек, осынау үлкен ұғымдағы ұстаздық, ғалымдық қасиетке барынша адалдық танытып, саналы ғұмырын осы салаға арнаған профессор У.Х. Шалекеновтың тарих ғылымдары саласындағы еңбегі ұшан-теңіз. Ол - 300-ден аса ғылыми жұмыстардың авторы, соның ішінде 10 монография, 3 оқу құралы, 2 оқулық, 2 брошюра, 43 авторлық куәліктің иесі. Оның соңғы кезеңдерде жариялап отырған еңбектері жаңалықтарға, жаңа идеяларға толы десек артық айтпаспыз. Уахит Хамзаұлы отандық тарих ғылымының жаңа бағытта ілгерілеуіне сүбелі үлес қосып келе жатыр.Мәселен, ол «Құм басқан қала»атты еңбегінде Тарих факультетінің археологиялық базасына айналған «Ақтөбе» ортағасырлық қаласынан табылған археологиялық деректерді келтіре отырып, V-ХІІІ ғасырларда гүлденген Баласағұн қаласы екендігін дәлелдейтін пікірлер айтады. Оның осындай пайымды ойлары арқылы өз тұжырымын дәлелдеуі өскелең ұрпақтың бойында отансүйгіштік қасиет пен ғылымға деген бейімділікті қалыптастырады.Сонымен қатар У.Х.Шәлекенов еңбектерінде археологиялық, этнологиялық, антропологиялық және жазба деректерге сүйене отырып, түркі өркениеті сонау ежелгі заманнан қалыптасқан өркениеттер қатарына жататынын дәлелдейді.Ғалым-ұстаз түрік халықтарының тарихы, тұрмысы, саясаты, дәстүрлі мәдениеті және өзара қарым қатынастары сияқты мәселелерді де назардан тыс қалдырмайды. Уахит Хамзаұлыныңсоңғы кезеңдердегі Арийлер туралы арнайы, күрделі де көлемді еңбектер жазуы ұлттық тарих ғылымының күрделі де маңызды мәселесін көтеруде және шешуде өте құнды жаңалық болып табылады.

Ұлағатты ұстаздан тәрбие алған адам жақсы қоғамдық қайраткер, ұлы тұлға болып өседі, өмірін дұрыс бағытқа бейімдеп, көркейтеді, «Ұстазы жақсының ұстамы жақсы» деген сөз де халық арасында орынды айтылған. Бұл мақалдың мерей той иесіне де қатысы бар. Себебі, оның білім берген, тәрбиелеген шәкірттерінің бір тобы бүгінде ғылым докторы мен кандидаты атағын алып, археология мен этнология саласында жаңа жаңалықтар ашып, жетістіктерге жетіп, Қазақстанның жоғары оқу орындарында, ғылыми-зерттеу институттарында жемісті еңбек етіп жүр. Сандаған шәкірт тәрбиелеп, ғылымға сүбелі үлес қосқан қазақтың осындай шоқтығы биік болған азаматтың шәкірті болу біз үшін үлкен мақтаныш, зор мәртебе.

Елімізге,халқымызғабелгіліұлағаттыұстаз,нағызғалымдардыңболуы,олардыңтереңбілімі мен өмірлік тәжірибесінен дәріс, адами қасиеттерінен үлгі алу – болашақ жастардың ғалым болып қалыптасуына, ұлттық білім мен ғылымның дамуына, жан-жақты дамыған салауатты ұрпақ тәрбиесіне үлкен үлесін қосады. Сондықтанда біздің әл-Фараби атындағы Қазақ Ұлттық университінің ұжымында ұлағатты ұстаздардың өмір мектебіне көз салып, үлгі тұту арқылы жастарға жан-жақты тәрбие беру - университеттің маңызды ұстанымдардың бірі. Осыған байланысты еліміздің әлемге әйгілі ғалымдары мен танымал тұлғаларын халыққа таныта білу, оларды дәріптеп, өмір жолын көрсететін «Өнегелі өмір» айдарымен шығатын кітапты докторант, магистрант және студенттердің өміріне үлгі ету - жастардың ғылымға деген қызығушылығы мен ынта-жігерін арттыруда үлкен тәрбиелік мектеп болмақ.

Уахит Хамзаұлы отбасында да ардақты Ата, құрметті Әке, асыл жар. Апамыз Мадис Құсанқызы да филология ғылымдарының кандидаты, доцент. Ол екі ғылым докторын: Болат Уахитұлын (медицина ғылымдарының докторы), Мұрат Уахитұлын (тарих ғылымдарының

докторы) тәрбиелеген асыл ана. Бүгінде 90-жастан асса да ағамыз Уахит Хамзаұлының күтімін жасап отырған асыл жар. Ұлы Болат Уахитұлы тек Қазақстан деңгейіндегі ғана емес халықаралық деңгейдегі білікті, жоғары санаттағы дәрігер. Оның ұлы Санжарда медицина ғылымдарының кандидаты. Апамыз бен ағамыз кезінде немерелердің де болашақта белгілі азамат болып өсуіне қамқорлық жасап, бағыт беріп отырғанын (мәселен, мектеп жасында сабақтарын қадағалап) көзіміз көрді. Осының барлығы «ұяда нені көрсең ұшқанда соны ілерсің» деген қазақтың нақылының дәл келуі дептүсінуге болады.Бүгінде балаларыда,келіндері меннемерелері де ағамызбенапамыздың мерейін үстем етіп, тек қуанышқа бөлеп отыр. Ата-анаға баладан көрген рахат, құрмет, қамқорлықтан артық бақыт жоқ шығар сірә!

Құрметті Уахит Хамзаұлы! Сіздің бүгіндегі ұлағатты ұстаздық қызметіңіз, археология және этнология ғылымы саласындағы келелі ой-тұжырымдарыңыз кімге болса да үлгі, өнеге. Сізге осы 95-жасқа келген қуанышты сәтте деніңіз сау, өміріңіз бақытқа, қадірге толы болып, ұрпақтарыңыздың жеткен биігі мен жетістігіне марқайып жүре беріңіз демекпіз!

Ақымбек Е.Ш.

PhD, Ә.Х. Марғұлан атындағы Археология институтының жетекші ғылыми қызметкері

ҚАЛАМЫ МЕН КҮРЕГІ МҰҚАЛМАҒАН ҒАЛЫМ-ҰСТАЗЫМ

Археология – ежелгі гректің екі сөзінен ἀρχαῖος «ежелгі» + λόγος «сөз, ілім» тұрады, яғни ежелгі заманды зерттейтін ғылым екендігі бәріне белгілі. Дегенмен, сол ежелгі және орта ғасырлар, тіпті жаңа заман дәуіріндегі жер астында жатқан, адамзат тіршілігінің нәтижесінде қалған дүниелерімізді жер бетіне шығару мен оның жазылуы, жалпақ тілмен айтқанда күрек пен қаламға тікелейқатыстыболмақ.Күрегіменқаламынбірдейұстап,жабулыжатқантарихымыздыңақтаңдақ беттерін жарыққа шығарып, қағаз беттеріне түсіріп жүрген ғалым, тарих ғылымдарының докторы, профессоры Уахит Хамзаұлы Шәлекенов бүгінде 95 жасқа толып отыр.

Қазу мен жазуды қатар алып жүрумен бірге, тоқсанның үстіне шыққанға дейін ұстаздық етіп, бүгінде тарихымыздың өзекті мәселелері туралы еңбектер жазып келеді. Тек тарихи немесе археологиялық еңбектер қана емес, этнографиялық зерттеулер туралы да ғылыми еңбектері баршылық. Ғылыми еңбек жолын этнология ғылымы саласында бастағанымен, жас кезінен бастап археологиялық экспедициялардың құрамында жүріп, далалық археологиялық ғылыми-зерттеу жұмыстарын жетік меңгерген білікті маман.

УахитХамзаұлыШәлекеновтістуденткезіміздентанығандықтан,«Уахитағай»депжазғаным дұрыс секілді. 1995 жылы ҚазМҰУ-дің Археология және этнология кафедрасына «Археология» мамандығыбойыншаоқуғатүскенкезде,солжылдыңкүзіндеУахитағайбізге«Этнология»пәнінен лекция оқыса, семинар сабағын, шәкірті Бибизия (Қалшабаева) апай өткізген болатын. Сабақ кезінде ағайдың «Әлем халықтарының этнографиясы» атты оқулығын кеңінен пайдаланған едік. Жалпы, өзіміз «археология» мамандығында оқығандықтан, кейінгі курстарда да Уахит ағайдың талай дәрістерін тыңдадық. Ағайды нағыз педагог ретінде, сабақ берудің қыр-сырын өте жақсы білетін оқытушы деп таныдық. Берген пәндері өте қызықты да, тартымды өтетін. Кейде өзара пікірталастарға ұласып жатса, лекция арасында біздерді жалықтырып алмау үшін басынан өткен оқиғалар мен қызықты жағдайларды әңгімелеп беретін.

1999 жылы аталған университеттің «Археология және этнология» мамандығына магистратураға қабылданып, 1-курсында ғылыми жетекшім Серік (Әжіғали) ағайымыз, 2-курста өзіміздің бұрыннан дәріс алған Уахит ағайымыз ғылыми жетекші болып, магистрлік диссертациямды жемісті қорғап шықтым. Жалпы, диссертация тақырыбым ел тарихымыздағы өзекті мәселелердің біріне арналды. Тақырыпты әу баста, бәріміздің ұстазымыз, нағыз ғалым, педагог ағайымыз Нұртаза Алдабергенов ұсынып, бағыт-бағдар бергенімен, Уахит ағай жұмыстың тікелей жазылуына және ғылыми деңгейде мәселенің көтерілуіне түрткі болып, жоғарғы деңгейде жазылды.

Магистратурада оқып жүрген кезде Уахит ағайды басқа қырынан, яғни ғалым ретінде тани бастадым. Себебі, диссертациямға байланысты оқыған материалдарды сұрап, одан ары оқу керек еңбектердің тізімін беріп, келесіде кездесіп, кеңес алу күнінде атқарған жұмыстарымды сұрап, жазған парақтарымды тексеріп, тіпті кейде үйіне алып кететін. Тағы бір жолыққанда жазған парақ беттерін қып-қызыл етіп бояп, яғни түзетіп, кей жерлеріне өзінің ойын ғылыми түрде жазып өзіме

талай рет қайтарған еді. Сол кезде ағайдың еңбекқорлығына, жазған парақтарымды аса ұқыптылықпен оқып шығатынына, соның барлығына уақыт табатынына таңқалатынмын.

2001 жылы магистратураны ойдағыдай аяқтағаннан соң, Нұртаза, Уахит ағайлардың тікелей қатысуымен аталған кафедраға тәлімгер-ізденуші болып бектіліп, жетекшім ретінде Уахит ағай тағайындалды. Екі жыл бойы ағайдың шәкірті болып жүріп, ағай-апайларымыздың ақыл-кеңестері мен берген материалдарының нәтижесінде сабақ берудің қыр-сырын меңгере бастадым.Тіпті,біраз уақыт бойы студенттерге сабақ беруіме тура келді. Сабақ беруді басында кафедрада іссапармен кеткен оқытушылардың сабағын ауыстырудан бастасам, кейінірек Уахит ағайдың сабақтарын толығымен өзім беруіне тура келді. Осы кездегі берген сабақтарымның жоғарғы деңгейде өтуіне кафедра мүшелерінің септігі тиді.

2003 жылы күзде тәлімгер-ізденушілік мерзімімнің бітуіне байланысты Нұртаза ағайымыздың жөн сілтеуі бойынша археология саласындағы еңбек жолымды Түркістан қаласындағы Қ.А. Ясауи атындағы ХҚТУ-дегі директоры белгілі археолог, т.ғ.д., профессор М. Елеуов болған Археология ғылыми-зерттеу орталығында бастадым. 2007 жылға дейін осы орталықта жүріп, археологиялық барлау, іздестіру, қазба жұмыстарының әдістерін жақсы игердім. Археологиялық зерттеу жұмыстарында қарапайым зерттеушіден бастап, ұйымдастырушылыққа дейінгі сатыдан өттім. Орталық қабырғасында жүріп те Уахит ағаймен байланысымды үзгеніміз жоқ.

2007 жылы Ә.Х. Марғұлан атындағы Археология институтына ғылыми қызметкер болып қабылдандым. Осы жылы сол кездегі директоры Карл Молдахметұлы Байпақов «Мәдени мұра» мемлекеттік бағдарламасына енген, жетекшісінің бірі Уахит Шәлекенов болған «Ақтөбе қаласы» тақырыбын орындау үшін Шу өңіріндегі ортағасырлық қаланың орнына бірнеше қызметкерлермен біргеменіжіберді.СолжылданбастапУахитағайекеуіміздіңғылымижұмыстарымызортақболып, археологиялық қазба жұмыстарында бірге жүріп, далалық маусымды бірнеше жыл қатарынан өткіздік.

Іссапармен экспедицияға кетералдында және келген кезде Уахитағайдың үйіне кіріп дәм-тұз тату бұйырып, бірнеше рет қонақ болдым. Ағайдың құдай қосқан жары – Мәдис апаймен жақын танысып «апа» деп атап кеттім. Апамның шәйі әрдайым дайын тұрады. Шәй үстінде менің халжағдайымды сұрап, өмір бойынша ақыл-кеңестерін беріп, бір сергітіп тастайды. Шәй ішіп отырып, апамның менің алдыма қойған тағамдарын жеп отырып, ұзақ жасаудың сыры осында жатыр ма деп қалатынмын.

Ортағасырлық Ақтөбе қаласында жүріп жатқан археологиялық қазба жұмыстарының басықасында Уахит ағайдың өзі жүрді. Күнде қазба басына бірнеше рет шығып, ашылып жатқан құрылыстардың орнын қарап, тіпті қолына күрек алып жұмысшылармен бірге қазып кетеді. Сонда ағайдың көзінен өз мамандығының хас шеберін, археологиялық қазба жұмыстарына деген талпыныстың, еңбекқорлықтың ұшқынын көруші едім. Шу өңірі өздеріңіз білесіз, өте ыстық, түске қарай жұмыс істеу мүмкін болмай кетеді. Мен ағайдың денсаулығына аландап, «ағай шаршап қаласыз ғой» деген сөздеріме ақырын ғана маған қарап, езу тартып күліп, «мына жерден қандай құрылыс шығатыны маған қызық болып тұр» деп жауап беретін.

Жалпы, 1974 жылдан осы Ақтөбе қаласында археологиялық қазба жұмыстарына қатысып, қаншама құрылыс орындарын ашса да, әрбір ашылған құрылыс ағай үшін ерекше бір жаңалық екендігін артынан барып түсіндім. Бұл көпшілік археологтарда болатын сезім екендігін бүгінде біліп жүрміз. Қазба жұмыстарына бар ынта-ықыласымен, қызығушылықпен, жас шамасына қарамай араласып кететінін сырытанан талай рет сүйсіне қарайтын едім. Қазба жұмыстары жүріп жатқанда, цитадельдің басындағы орындыққа отырып, «Ерәлі» мені осылай атайтын, бері кел қасыма отыр деп шақырып алатын. Қасында отырып, қазбадан қандай құрылыстың орны шығатынын,қазбаныңәдіс-тәсілдерінәңгімелейтінбіз.Төбеүстіненқаланыңалыпжатқанаумағына көз тастап, қай жерден қандай құрылыстар, қай жылдары шыққанын, оған кімдердің қатысқанын айтқанда, ағайдың есте сақтау қабілетінің өте жоғары екендігіне талай рет куә болдым. Әңгіме арасында, Ақтөбе қаласын ҚазақҰУ-дің Тарих факультетінің студенттері археологиялықэтнографиялық практикаөтетінорны ретінде таңдапалуы,оғанӘ.Х.Марғұланныңсептігі тигендігі туралы айтып берген еді. Мұнда археолгиялық базаның салынуы жайлы да өте қызықты әңгімелері әлі де есімде.

Университет археологиялық экспедициясын құруда атқарған жұмыстары, осы экспедицияның нәтижесінде факультеттен алғаш рет археологиялық музей ашқандығы, сонымен бірге этнографиялық музейді бірге қалыптастырғандығын естігенімде, Уахит ағайдың ұйымдастырушылық қабілетінің мықтылығы, мұндай іскерлік кез-келген адамның бойынан табыла

